
Innuttaasut gimmeqarusuttut malittarisassat pillugit ilisimatinnissaat kiisalu gimmit
pitsaanerpaamik ganoq perorsarneqgarsinnaanersut paarineqarsinnaanersullu pillugit
2013-p ingerlanerani paasissutissiinissamut gaammarsaanissamullu Naalakkersuisut
pegguneqarnissaannik Inatsisartut aalajangiiffigisassaattut siunnersuut
(Inatsisartunut ilaasortaq Justus Hansen, Demokraatit)

pillugu
Aalisarnermut Piniarnermut Nunalerinermullu ataatsimiititaliap
ISUMALIUTISSIISSUTAA

Siunnersuutip aappaassaaneerneqgarnerani sagqummiunnegartoq.

Ataatsimiititaliami suliagarnermi ilaasortat uku pegataapput:

Inatsisartunut ilaasortaq Aggaluaqg B. Egede, Inuit Atagatigiit, Siulittaasoq
Inatsisartunut ilaasortaq Jargen-Ole N. Nielsen, Demokraatit, Siulittaasup tullia
Inatsisartunut ilaasortag Hans Aronsen, Inuit Atagatigiit

Inatsisartunut ilaasortaq Juliane Henningsen, Inuit Atagatigiit

Inatsisartunut ilaasortaq Finn Karlsen, Siumut

Inatsisartunut ilaasortag Hans Enoksen, Siumut

Inatsisartunut ilaasortaq Karl Lyberth, Siumut

UKA 2012-imi ullog 17. oktober 2012 siullermeerereernerup kingorna siunnersuut Ataat-
simiititaliap misissorpaa.

1. Siunnersuutip imaa aamma siunertaa
Inuit amerlavallaat gimmiutillit gimmeqgarneq pillugu, gimmit perorsarneqarnerat, paarine-
garnerat isumassorneqgarnerallu pillugit ajoraluartumik annikippallaamik ilisimasagarnerat
siunnersuutegartup siunnersuutimini tunngavilersuutigaa.

Taamaattumik paasissutissiissusiortogarnissaa aaqgiissutaasinnaasutut siunnersuutigineqar-
pog, gimmiutegalertussarlu gimmeqgarnermi malittarisassat suut atuunnersut pillugit, kiisalu

gimmimik perorsaaneq, paarsineq atugarissaartitsinerlu ganoq pitsaanerpaamik qulakkeer-
neqarsinnaanersoq pillugu ilisimasagarnissamut paasititsiniaaneq ingerlannegassaag.

2. Siunnersuutip Inatsisartuni siullermeernegarnera
Inuit Ataqatigiit siunnersuut tapersersorpaat. Siumumit siunnersuut akuersaarnegarpog,
kiisalu atuagaaqqat/allagartat aamma nittartakkani assigiinngitsuni paasissutissat atorlugit
paasitsitiniaarnermik suliagarnissamut Naalakkersuisut pilersaarnerat tusaatissatut tigullugu.
Qimmegarneq pillugu tamatumanilu malittarisat atuuttut pillugit innuttaasut ilisimasaasa
annertunerulernissaannut paasititsiniaanermi atortussanik suliagarnissaq pillugu siunnersuum-
mut Naalakkersuisut akuersaarnerat Demokraatit nuannaarutigalugu maluginiarpaat.

3. Ataatsimiititaliap siunnersuut pillugu suliagarnera

Siunnersuuteqgartup siunnersuumminut tunngavilersuutaa Ataatsimiititaliap akuersaarpaa,
siunnersuummilu siunertarinegartut isumagatigalugit. Taamatuttaaq malittarisassat atuuttut
naammammata, kisiannili innuttaasut pinegartoq pillugu ilisimasaat amigarmata, gimmeqar-
neq pillugu aamma malittarisassat atuuttut pillugit innuttaasut ilisimasaasa siusarnegarnissaat
pisariagartoq Ataatsimiititaliap isumaqataaffigaa. Inatsisiliortogarnikuuvoq uumasut tamar-
mik anniaateqarneq, nappaategarneq annilaanganerlu akiorniarlugit isumannaatsumik pitsaa-
nerpaamillu illersornegarnissaat isumaginiarlugit qulakkeerinnittogarniarmat.

Qimmit gimuttuugaluarpata angerlarsimaffimmiluunniit qujagisatut pigineqgaraluarpataluun-
niit pitsaasumik isumagineqassapput. Peqatigitillugulu Ataatsimiititaliag isumagarluinnarpoq
kalaallit gimmii gimuttut piniarnermut aalisarnermullu atatillugu piorsarsimassutsitsinnut
pingaarutegarluinnartumik ilaasut.

4.  Siunnersuutip aningaasatigut kingunissai
Siunnersuutegartup siunnersuutip aningaasatigut kingunissai allassimagai Ataatsimiititaliap
maluginiarpaa, Naalakkersuisullu paasitsitsiniaanermut immikkut aningaasaliinianngitsut
tusaatissatut tigullugu. Tunngaviliussatut takunegarsinnaasut malillugit allatut naliliinissamut
pissutissaganngitsoq Ataatsimiititaliaq isumagarpog.

5. Ataatsimiititaliap inassutai

Naalakkersuisut —akissuteqgaamminni ilisimatitsipput, paasissutissiissutinut atortussanik
filminik tv-kullu takutitassanik akisunerusunik suliarinninnissamut periarfissaganngitsoqg.
Siunnersuuteqartoq Ataatsimiititaliamit isumagatiginegrasinnaavoq, KNR aamma internetsi
tassaammata, nuna tamakkerlugu tusagassiuutit innuttaasunut pinegartunut sunniinissamut
piukkunnarnerpaat aningaasaliissutaareersut iluanni atornegarsinnaasut.

Taamaallaalli Ataatsimiititaliap ogaatigissavaa, siunnersuutip siullermeerneqgarnerani partiit
aamma Naalakkersuisut ogaasegaataat Ataatsimiititaliap inassutegarnissaanut naammattutut
isiginegarmata.

Tamanna tunngavigalugu siunnersuut akuerinegassasoq Ataatsimiititaliap isumagati-
giittup inassutigaa.

Taamatut ogaaseqarluni isumaliutissiissummilu allassimasutut paasinnilluni ataatsimiititaliap
siunnersuutit aappassaaniigassanngortippaa.

Aqgaluaq B. Egede,

Siulittaasoq
Jargen-Ole N. Nielsen, Hans Aronsen
Siulittaasup tullia
Finn Karlsen Juliane Henningsen
Hans Enoksen Karl Lyberth

